
  ! ماشىناڭنى توختات! ـــــ توختات

  . قىزنىڭ ئاۋازى ماشىنىنىلا ئهمهس يىگىتنىڭ خىيالىنىمۇ شىپپىدە توختىتىپ قويغانىدى

  ...ـــــ مېنى كىمىڭگه ئوخشىتىپ قالدىڭ؟ ئۆيۈم كهينىمىزدە قالدى

 بولساق ئايلاندۇرۇپ كهلسهم بولىدۇ ـــــ بۆرىگه يولۇققاندەك قىلىپ كهتتىڭىزغۇ، ئۆتۈپ كهتكهن

  ئهمهسمۇ؟

  ...ياق، ئاۋۇ ياقتا  چۈشۈرۈپ قويۇڭ. ـــــ مهشهدە چۈشۈپ قالىمهن

قىز ماشىنا ئىشىكىنى ئېچىشقا تهمشهلگهن ئاشۇ دەقىقىدە ماشىنا ئهينىكىدىن ئهپكهچته سۇ كۆتۈرۈپ 

  . دىكېلىۋاتقان بولغۇسى قېينانىسىنى كۆرۈپ قېلىپ جىددىلىشىپ قالغانى

  ــــ نهدە، ئۇدۇلىمىزدىكى كوچا ئېغىزىدا توختىسام بولامدۇ؟

  !. ــــ ماقۇل، ئادەم يوقراق يهردە توختاپ بېرىڭ

قېينانىسىنى كۆرۈش بىلهن تهڭ ھېلىنىڭ ياقى . قىزنىڭ كاللىسىغا قورقۇنچلۇق خىيال كىرىۋالدى

شايمان بىلهن زەھهردەك تىل سۈرگهن شىرىن خىياللىرى، تاتلىق ئارزۇلىرىنىڭ ئورنىنى ئاچچىق پۇ

  . ئاھانهتلهر ئىگىلىمهكته ئىدى

ئۇدۇلدىكى كوچا ئېغىزىدىن ئۆتۈپ يهنه بىر كوچا ئېغىزىغا . ماشىنا توختايدىغاندەك ئهمهس

قىز بولسا ھېلىغىچه شۇ خىيالدا، بىرلىرىنىڭ كۆرۈپ قېلىشىدىن، مهھهللىدىكى . كېلىپ قالغانىدى

ىدىن، شۇنداقلا پهيدا بولۇپ قالغان قىزىقىش سهۋەپلىك يىمىگهن پىتنهخورلارنىڭ گهپ يورغۇلىتىش

  . مانتىغا پۇل تۆلهپ قېلىشىدىن ئهنسىرىمهكته ئىدى

قىز مۇنۇ ماشىنىنى ھهيدەپ كېتىۋاتقان يىگىتنىڭ رەخت دۇكىنىغا بۈگۈن تۆت قېتىم كىرىپ چىقىپ 

، لېكىن بۈگۈنكىدەك قىز يىگىتنىڭ دۇكىنىغا بۇرۇنمۇ بىرقانچه قېتىم كىرگهن. كهتكهنىدى

بۈگۈن ئۇنىڭغا جىن چاپلاشقاندەك . قايتىلاپ كىرمىگهن، تېزلا كىرىپ تېزلا قايتىپ چىققانىدى-قايتا

دۇكانغا ھهر قېتىم كىرگىنىدە ئۇ كۆرۈپ قويغان رەخت ئازلاپ . دۇكان ئهتراپىدىن ئهگىپ كېتهلمىدى

  .كېتىۋاتاتتى

ان بولسىمۇ مۇشۇ دۇكاندىن باشقا دۇكانلاردا ئۇ قىز ناھىيه بازىرىنى بىرقانچه قېتىم ئارىلىغ

ئۇ ئۇدۇل ھېلىقى . خىلدىكى رەختنى تاپالمىغاچقا دۇكانغا بهشىنچى قېتىم كىرىشكه مهجبۇر بولدى

قىز ھهر يهكشهنبه كۈنى مۇشۇ دۇكانغا . رەختنىڭ ئالدىغا كېلىپ شۇنداق قاراپلا كهينىگه ياندى

رەختنىڭ باھاسى بىلهن يانچۇقىدىكى پۇلنىڭ ئارىلىقى . اتتىيانچۇقىنى تۇت. كىرىپ رەختكه قارايتتى

  . تولىمۇ يىراق بولغاچقا، لېۋىنى چىشلىگىنىچه كهينىگه ياناتتى

  ـــــ قايسى رەخىتكه  كۆزىڭىز چۈشىۋاتىدۇ؟

  ...ـــــ ياق، مهن مۇنداقلا كىرىپ

  . سودىگهر دۇكاننى تاقىغاچ قىزدىن سورىدى

   ـــــ سىز قايسى مهھهللىدىن؟

  .ـــــ تۈگمهنبېشىدىن

  . يۈرۈڭ، ماشىنامغا سېلىۋالاي. ـــــ مهن دۆڭ مهھهللىدىن

قىز ماشىنىنىڭ ئىشىكىنى ئېچىپ . قىز دۇكاننىڭ يېنىدا توختۇتۇقلۇق پىكاپقا قاراپ ۋىللىدە قىزاردى

دىگهندەك بىرخىل نهزەردە قاراپ، كهينىگه ›› رەھمهت‹‹ئۆزىگه قاراپ تۇرغان سودىگهرگه 

  .شىغا سودىگهر ئۇنى چاقىردىبۇرۇلى

  ...ـــــ بۇ ياققا كىلىڭ، ئهلدىن ئهلگه نهپ، يولىمىز بىرئىكهن، پىيادە ماڭغۇچه چىقىۋېلىڭ

قىز ھارىۋىغا، تېرەكتۇرغا، تۆت توننىلىق ماشىنىنىڭ كۇزۇپىغا ئولتۇرۇپ باققان بولسىمۇ ھېلىغىچه 

  . بۇنداق كاتتا ماشىنىغا چىقىپ باقمىغان ئىدى

ماشىنا . للىق، ئىككىلىنىش، ۋە يهنه بىرخىل قىزىقىش ئىلكىدە ماشىنىغا چىقىپ ئولتۇردىقىز خىجى

قىز سىرتقا قاراپ . يۈك ماشىنىلىرىغا ئوخشاش سىلكىنمهيتتى. تېرەكتۇردەك قوپال ئهمهس ئىدى

قىز . دەرەخلهرمۇ پهرىق قىلالمايۋاتاتتى-ئولتۇرۇپ مېڭىۋاتقىنى ماشىنىمۇ ياكى يول بويىدىكى دەل

ئۆيىدە، ياق ئۆيىدىكى قېلىن كۆرپه ئۈستىدە ئولتۇرغاندەك - ماشىنا ئىچىدىكى يۇمشاق ئورۇندۇقتا

ماشىنا ئىچىدىن قىز ئاڭلاپ . دەرەخلهر قىزنىڭ كهينىگه قاراپ ئۇچۇپ كېتىۋاتاتتى-دەل. ئولتۇراتتى

  . يتتىباقمىغان، يۈرەكنىڭ تارىنى چېكىپ، كۆڭۈلنى لهرزىگه سالىدىغان يىنىك مۇزىكا ياڭرا

  ـــــ ئىسمىڭىزنى  سورىۋالسام بولامدۇ؟

  ـــــ ئىسمىم ئالىيه، سىزنىڭچۇ؟

  ...ـــــ مۇستاپا

ئهنه، قىز قىپقىزىل توي كىيىمىنى كىيىپ ئېرىنىڭ بىلىكىگه ئېسىلىپ  . قىز خىيال سۈرمهكته ئىدى

يېڭى كۆرپه، يېپ-يېپيېڭى ئۆي، يېپيېڭى يوتقان. بهخىت مهنزىلىگه قاراپ كېتىپ بارىدۇ

  ....چۆمۈچ- قازان

كهپتهرلهر قىيغىتىپ -قىز ئىشلىمهكته، ئېرى كهتمهن چاپماقتا، ھويلىسىدا قوزىلار، ئوغلاقلار، توخۇ

  ...ئوينىماقتا

قىز كالىسىنى سېغىپ سۈتىنى ئهلگهكتىن ئۆتكۈزدى، توختاملىشىپ قويغانلارنىڭ نېسىۋىسىنى 

ېتىق پۇل، تۇخۇم پۇل، توخۇ پۇل، كهپتهر پۇل، ق.  ئايرىپ قويۇپ قالغىنىنى قاينىتىپ قېتىق سالدى

   ....باچكا پۇل

  ....يېشىل كۆكتات، بۇغداي، قوناق، ئاۋۇ تهرەپتىكى كېۋەزلىرىمۇ ئوخشىدى- ئېتىزدا ياپ

ماشىنا . ئايال ئىككىسى جاپانىڭ راھىتىنى كۆرۈش ئۈچۈن ماشىنا سېتىۋالماقچى-ئهنه، ئهر

سا ھويلىدىكىنى، ئۆگزىدىكىنى، ئېتىزدىكىنى، باغدىكىنى، يول قىسقىرى. سېتىۋالسا يول قىسقىرايدۇ

  ... تاغدىكىنى يىراق يېقىنغا ئاپپىرىپ ساتقىلى، تېخىمۇ كۆپ پايدا ئالغىلى بولىدۇ

قىز ئېرىنىڭ بىلىكىگه ئېسىلغىنىچه ماشىنا بازىرىنى ئارىلىماقتا، ئهنه، قىزنىڭ مهھهللىسىدە 

رەڭ ئهتىۋارلىق ماشىنىلار خېرىدارنى كۈتۈپ -ن، رەڭگاناگاندا ئۆزىنى كۆرسۈتۈپ قويىدىغا-ناگان

  ... تۇرۇشۇپتۇ

قىز بىئاراملىق . قىز ئولتۇرغان ماشىنا يېزا يولىنى بىر ئايلىنىپ ناھىيه بازىرىغا قاراپ بۇرۇلدى

قىزنىڭ كۆزلىرى ماشىنىدىن غىپپىدە چۈشىۋېلىش ئۈچۈن خالىراق، ئادەم . ئىلكىدە ئهتراپقا قارايتتى

بۇيانغا ئۆتۈشۈپ - دېگهندەك يولدا ئۇياندىن›› قورققانغا قوش كۆرۈنۈپتۇ‹‹. رنى ئىزدەيتتىيوقراق يه

موتسىكلىت مىنىۋالغانلار، -ھارۋىلىقلار، پىيادىلىكلهر، ۋېلىسپىت.  تۇرغان كىشىلهر كۆپ ئىدى

  . ئالىتاغىل ناخشا توۋلاپ، مايماق دەسسهپ كېتىۋاتقان مهستلهر ھېلىدىن ھېلىغا ئۇچراپ تۇراتتى

قانداق قىلارمهن؟ ماشىندىن چۈشكىنىمنى بىرەرسى كۆرۈپ قالسا نېمه دەپ ئويلاپ قالار؟، ئۇ ‹‹

. چۆچهك قىلىدۇ- كىم، سېنىڭ نىمهڭ؟ دەپ سوراپ قالسا قانداق چۈشهندۈرەرمهن؟ خهق چوقۇم سۆز

  ››...خهپ، ئهمدى قانداق قىلارمهن؟

ىنىچه يولدىكى بارلىق ئادەملهرنىڭ قىز خىيال سۈرمهكته، ماشىنا ئهينىكىدىن سىرتقا قارىغ

. بىردەملىككه بولسىمۇ قارىغۇ بولۇپ قېلىشىنى تىلىمهكته، ماشىنا تېز سۈرئهتته ئالدىغا قاراپ ماڭماقتا

  ... مۇزىكا يېڭىلانماقتا، قىزنىڭ قورقۇنچىسى ھهسسىلهپ ئاشماقتا

 ئهمدى؟ ئىككى پۇتۇمغا يىمىگهن مانتىغا پۇل تۆلهپ يۈرەرمهنمۇ. خهپ، نىمىشقا چىققاندىمهن‹‹ 

  ››...تايىنىپ مېڭىپ كهتمهي نىمىشقىمۇ مۇنۇ قوتور ماشىنىغا چىقىپ بېقىشنى ئويلاپ قالغاندىمهن

ماشىنا ناھىيه بازىرىدىن كېسىپ ئۆتۈپ بازارنىڭ تۆۋەن تهرىپىدىكى جىگدىلىككه كېلىپ 

  . توختىدى

ىنا ئىچىدە روھى چىقىپ كهتكهن ـــــ دىدى يىگىت ماش. ـــــ مۇشۇ يهردە بىردەم ئولتۇرايلى

ئون مىنۇت ئولتۇرۇپ -ـــــ قېنى چۈشۈڭ، بهش. ئادەمدەك خىيالى ئولتۇرغان قىزنىڭ كۆزىگه قاراپ

  . كهچكهنلهرمۇ ئازلاپ قالار- ئاندىن قايتايلى، ئۇنىڭغۇچه ئۆتكهن

  . ـــــ ياق مهن چۈشمهيمهن، خهق كۆرۈپ قالىدۇ

بۇ يهردە ئىككىمىزدىن باشقا ھىچكىم . ك ھىچكىم كۆرمهيدۇـــــ ئاۋۇ  جىگدىلىككه كىرىپ كهتسه

  ...بىرەرسى ئىزدەپ كهلگهن تهقدىردىمۇ تاپالمايدۇ. يوق

مهن !. كىرگۈڭىز بولسا ئۆزىڭىز كىرىپ چىقىڭ. ـــــ ئادەم كۆرمهيدىغان يهرگه تېخىمۇ كىرمهيمهن

  .ماشىنىڭىزدا ئولتۇرۇپ  تۇراي

مۇڭ بولساق، -ى ئايىغاننىڭ نهرى يامان؟ بىردەم ھالـــــ نىمانداق قىلىدىغانسىز، سىزن

  يا؟ -كۆڭلىمىزدىكى گهپلهرنى دىيىشكهنگه تىلىڭىز ئۇپراپ كېتهمدۇ

يامان بولىدىغان تهرەپلىرىنى بىلمىدىڭىزمۇ؟  ماشىنىڭىزغا ئولتۇرۇپ . ـــــ يامان بولىدۇ

ى ئىدىڭىز؟ گېپىڭىز بولسا مۇشۇ قويغانلىقىمنىڭ دەردىنى تارتىپ بولالمايۋاتسام، يهنه نىمه قىلماقچ

  .يهردە دەۋېرىڭ، مېنىڭ ئۇ جىگدىلىككه كىرگۈم يوق

يول ئۈستىدە . ئاۋۇ  جىگدە تۈۋىدە ئولتۇرۇپ بىردەم پاراڭلىشايلى. ـــــ ئىچىگه كىرمهيمىز

  .قاراڭ، ئاۋۇ  تهرەپتىن بىر ماشىنا ئادەم كېلىۋاتىدۇ... تۇرۋالساق

قېلىشتىن قورقتىمۇ قانداق، ماشىنىدىن چۈشۈپ يىگىتنىڭ ئالدىدا قىز بىرلىرىنىڭ كۆزىگه چېلىقىپ 

  . جىگدىلىككه قاراپ يۈگۈردى

 ــــــ بۇ ياققىراق كهلسىڭىزچۇ؟ ــ دېدى يىگىت ماشىنىسىدىن ئېلىۋالغان ئهدىيالنىڭ بۇرجىكىگه 

  .قۇشقاچتهك قونىۋالغان قىزنىڭ بىلىكىدىن تارتىپ

  . ت قىزلارنى تۇتسا نامهھرەم بولىدۇيات ئهرلهر يا. ــــ مىنى قويۇۋېتىڭ

ــــ كىم بىزنى يات ئادەم دەيدۇ؟ ھهر يهكشهنبه سىزنى ئويلاپ ئولتۇرسام خۇددى كۆڭلۈمدىكىنى 

بىلىۋېلىپ مېنى كۆرۈۋالسۇن دېگهندەك، ئىشقىڭىزدا كۆيۈپ كۈل بولۇپ كېتىۋاتقان باغرىمغا ئىچ 

ىگه سهدىقه بهرگهندەك قانداق تېزلىكته كىرگهن بىراق دىۋان. ئاغرىتىۋاتقاندەك دۇكىنىمغا كىرىسىز

ئوڭۇمدىمۇ، چۈشۈمدىمۇ . مهن سىزگه كۆيۈپ قالدىم. بولسىڭىز يهنه شۇنداق تېزلىكته چىقىپ كېتىسىز

سىزگه . ھهر قېتىم دۇكىنىمغا كىرگىنىڭىزدە ئۇزاقراق تۇرۇشىڭىزنى ئۈمۈد قىلىمهن. سىزنى ئويلايمهن

ى ئويلىساممۇ خېرىدارلارنىڭ ئالدىدا چىشىمنى چىشلهشكه مهجبۇر گهپ قىلىشنى، يېقىنچىلىق قىلىشن

بىلهمسىز، شۇ تاپتا مهن . مانا بۇ تهغدىر، مانا بۇ تهڭرىنىڭ بۇيرۇقى. بۈگۈن پۇرسهت كهپتۇ. بولىمهن

  . تهقدىرىمنىڭ سىزنى كىچىكتۇرۇپ ئۇچراشتۇرغىنىغا ئهپسۇسلىنىۋاتىمهن

ماشىنىغا چىقارغانمۇ؟ مۇشۇنداق گهپلهرگه گول بولىدۇ ــــــ مىنى مۇشۇ گهپلهرنى دىيىش ئۈچۈن 

. يهنه ئىككى ئايدىن كېيىن توي قىلىمىز. مىنىڭ يىگىتىم بار. دەپ ئويلىغان بولسىڭىز خاتالىشىپسىز

بۇ مېنىڭ باشقىچه نىيهتته بولغانلىقىمدىن ئهمهس، . بايا كاللام قىزىپ ماشىنىڭىزغا چىقىپ ساپتىمهن

ماشىنىڭىزغا چىقىشتىن بۇرۇن مهھهللىگه بارغاندا قانداق . پ قورقۇپ كهتتىميولدا قېينانامنى كۆرۈ

مانا ھازىر ماشىنىڭىزغا چىققىنىمغا پۇشايمان . چۈشهرمهن دېگهننى ئويلىمىغاننىڭ جاجىسىنى يىدىم

مهھهللىدىكىلهرنىڭ كۆرۈپ قېلىشىدىن، بۇ ئىشلارنىڭ يىگىتىمنىڭ قۇلىقىغا يېتىپ . قىلىۋاتىمهن

بۇ بىر ئهخمهق ‹‹ قورقۇپ ماشىنىڭىزدىن چۈشۈشكه جۈرئهت قىلالمىغانلىقىمنى كۆرۈپ قېلىشىدىن

دەپ ئويلاپ قالدىڭىزمۇ؟ خاتالىشىپسىز، مهن سىز ›› قىزئىكهن، نېمه دىسهم ماقۇل دەيدىغان چېغى

  . ئويلىغاندەك قىزلاردىن ئهمهس

مهن سىزنى ئالاي، بىز . بوپتۇـــــ توي قىلغانلارمۇ ئاجرىشىپ كېتىدىغۇ، چاي ئىچكۈزگهنگه نېمه 

  ...ئهتىلا ئۆيىڭىزگه ئهلچى كىرگۈزەي. توي قىلايلى

  ...خۇدا يولىدا مېنى قويۇپ بېرىڭ. مېنى قويۇۋېتىڭ. ـــــ بۇنداق قىلماڭ

بىز توي ! ماقۇل دەڭ... پىشانىڭىزغا بولسىمۇ سۆيىۋالاي. ـــــ بىر قېتىم، مۇشۇ بىرقېتىملا سۆيىۋالاي

  ...  دەمدە تۇرىمهن، سىزنى ئالدىمايمهن، مۇشۇ بىرلا قېتىمقىلايلى، مهن ۋە

نىمه كۆرسهم مهيلى، مهن . ھېلى بىكار ۋاقىرايمهن. مېنى قويۇۋېتىڭ. ــــ ياق، ئۇنداق قىلماڭ

  ....ۋاقىرايمهن

ئهلهمدىن قىزنىڭ توغاچتهك مهڭزى قارىداپ كهتكهن، . يىگىت قىزنىڭ چىرايىغا قارىدى

 كۆكىرىپ كهتكهن، كىيىكنىڭ كۆزىدەك شهھلا كۆزلىرى بولسا ئۆلۈكنىڭ ئالوچىدەك لېۋى نىلدەك

  . كۆزىدەك قورقۇنۇچلۇق پارقىرايتتى

  ـــــ نىمىشقا رەت قىلىسىز، ماڭا ئىشهنمهيۋاتامسىز ياكى ماڭا پهقهتلا مهيلىڭىز يوقمۇ؟ 

مگه نىمه دەيمهن؟ ئۇنىڭ يۈزىگه قانداق ئهته ئىرى. ـــــ مهن دىگهن بېشى باغلانغان قىز

  قارايمهن؟ يهڭگهمگه، ئاپامغا نىمه دەپ چۈشهندۈرىمهن؟

ئاستا ئهسلىگه -قىزنىڭ چېهرىدىكى گۈزەللىك ئاستا. يىگىت قىزنىڭ كۆزىگه قارىدى

كېلىۋاتقاندەك، قىزنىڭ كۆز قارچۇقىدا قهتئىيلىك، قورقۇنچ، يهنه ئاللا قانداق ئالامهتلهر 

  . اتقاندەك قىلاتتىئۇچقۇنداۋ

. قۇياش قاپقارا تاغ بىلهن ئورالغان بۇ زېمىنغا قىزىق ھارارىتىنى سهپمهكته. ئهتراپ جىمجىت

  . جىگدە دەرىخىنىڭ بوز رەڭ ياپراقلىرى شامال چىللاۋاتقاندەك يىنىك تهۋرەنمهكته ئىدى

 تۇپراققا ئۇۋا يىگىت قىزىق ھارارەتتىن بولكىدەك كۆپۈپ چىققان، ئاپئاق شور ئۆرلهپ كهتكهن

  .سالغان چۈمۈلىلهرنىڭ ھهرىكىتىگه قاراپ ئولتۇرۇپ قىزدىن سورىدى

ــــ راستىنلا ماڭا تهگمهمسىز؟ ماڭا ئازراقمۇ مهيلىڭىز يوق ئادەم نېمىشقا ئۇنداق قىلىسىز؟ خهقنىڭ 

چېيىنى ئىچكهن، خهق بىلهن توي قىلىشقا پۈتۈشۈپ قويغان ئادەم نېمىشقا ھهر يهكشهنبه كۈنى 

كىنىم ئهتراپىدا ئهگىپ يۈرۈيسىز؟ نىمىشقا مهندىن يىراق تۇرمايسىز؟ ھهر يهكشهنبه كۈنى دۇ

  دۇكىنىمغا كىرىپ كۆڭلهمگه سايه تاشلاشتىكى مهخسىتىڭىز نىمه؟ 

بىر ئاغىنهم شۇ رەختتىن كۆينهك . ــــ مهن دۇكىنىڭىزدىكى ھېلىقى ئهتلهسنى ياقتۇرۇپ قالغانىدىم

شۇ ئهتلهس يهنه ‹‹شۇڭا، ھهر يهكشهنبه دۇكىنىڭىزغا . م كهلگهنىدىكىيىپتىكهن، مېنىڭمۇ كىيگۈ

دەپ كۆرۈپ بېقىش ئۈچۈن ›› بارمىدۇ، ھازىر قانچه پۇلدىن سېتىلىۋاتقاندۇ، تۈگهپ كهتكهنمىدۇ

›› تۈگهپ كېتهرمۇ، تۈگهپ كهتسه يهنه كېلهرمۇ؟‹‹خهقنىڭ تالىشىپ ئېلىۋاتقانلىقىغا قاراپ . باراتتىم

ئۆيدىن ئالاي دىسهم ئاتام . سېتۋالاي دىسهم پۇلۇم كهملهيتتى. تىپ چىقاتتىمدەپ غهم قىلىپ قاي

  .دوختۇرخانىدا داۋالىنىۋاتقاچقا پۇل سوراشقا تىلىم بارمىدى

ـــــ ھېلىقى يىگىتىڭىزدىن سورىسىڭىز بولمامدۇ؟ ھهرقانچه بولسىمۇ ئۆزى ئالماقچى بولغان قىزغا بىر 

  نلاردىن ئهمهس بولغىيدى؟كىيىملىك رەختنى ئېلىپ بېرەلمهيدىغا

تۆنۈگۈن ئاتام . ـــــ تېخى توي قىلماي تۇرۇپ ئۇنىڭ نهرسىسىنى ئالسام قانداق بولىدۇ؟ دېمىدىم

بۈگۈن شۇ رەخىت بولسا كېلهركى يهكشهنبه كۈنى ئاتامدىن پۇل سوراي دەپ . ياتاقتىن چىققانىدى

  ... ئويلاپ دۇكىنىڭىزغا كىرگهن

ھازىرنىڭ ئۆزىدىلا . شۇ دۇكاندىكى ھهممه نهرسه سىزنىڭ بولىدۇــــ ماڭا كۆڭۈل بهرسىڭىز ئا

  !ماقۇل دەڭ. ماقۇلمۇ؟ بىرلا ئېغىز گهپ قىلسىڭىزلا بولدى. دۇكاننىڭ خوجايىنىغا ئايلىنىسىز

  . ئاشۇ ئهتلهستىن كۆينهك كىيگۈم بار. ــــ مېنىڭ خوجايىن بولغۇم يوق

قۇتىسىنى چىقىرىپ بىر تال موخوركا يىگىت يانچۇقىدىن چىرايلىق نهقىشلهنگهن موخوركا 

قولىدىكى موخوركىنى تۇتاشتۇرۇپ كۈچهپ ئىككى شورىۋالغاندىن كېيىن يېنىدىكى جىگدە . ئورىدى

  . دەرىخىنىڭ غولىغا تىركهپ ئۆچۈردى

سىزنىڭ مېنىڭ ئهمهس . دەپ ئويلاپ يۈرۈپتىكهنمهن›› ئۇمۇ ماڭا كۆيىدۇ ‹‹ــــــ مهن تېخى 

لهسنىڭ كويىدا يۈرگهنلىكىڭىزنى بىلگهن بولسام ئۈزەمنى قىيناپ، كېچه بهلكى دۇكىنىمدىكى ئهت

  ...كۈندۈزلهپ سىزنى خىيال قىلىپ  يۈرمهسكهنمهن

بۈگۈنكى بۇ ئىشلار كۆرۈپ بولۇپلا ئهتىسى ئهسلىيهلمهيدىغان چۈشكه . ــــــ ھېلىمۇ ئۇنتۇپ كىتىڭ

  . ھېساپ بولسۇن

. ئهمدى مهڭگۈ ئۇنتۇپ كېتهلمهيدىغان بولدۇم. ـــــ ياق، مهن ئهمدى سىزنى ئۇنتۇيالمايمهن

ئهمما، مهن سىزنى كۆرگۈنۈم،  سىزنى . تۇيغۇمنى ئالدىدىڭىز. چۈنكى، سىز مېنى ئارماندا قويدىڭىز

چۈنكى، سىزنىڭ پاكلىقىڭىز، . ھازىر مهن ئىنتايىن خوشال. سۆيگىنىم ئۈچۈن مهڭگۈ ئۆكۈنمهيمهن

  . ساداقىتىڭىز مېنى قايىل قىلدىتېخى توي قىلمىغان يىگىتىڭىزگه بولغان 

  ...مهن ئىرادىڭىز، ساداقىتىڭىز، مۇھهببىتىڭىزگه بولغان ئىخلاسىڭىز ئالدىدا ئاجىز كهلدىم

ئۇ قىزلار، . ئۇلارنى كۆز ئالدىغا كهلتۈردى. يىگىت ئۆزى ئۇچراتقان نۇرغۇن قىزلارنى ئهسلىدى

ئۇلار ئۇنىڭدىن . ان ئىدىئاشۇ تهنلهر ئۇنىڭ قهلبىنى بۈگۈنكىدەك لهرزىگه سالالمىغ

مهنپهئهتلىنىشنى، ئۇنىڭ دۇكىنىغا يېڭى كهلتۈرۈلگهن رەختلهرگه، ئۇنىڭ يانچۇقىدىكى پۇلغا 

. يۈرىكىدە پۇل، مهنپهئهت، ئابرۇي، ھهشهمهتتىن باشقا نهرسه يوق ئىدى. ئېرىشىشنى ئويلايتتى

خالىغان يېرىگه بېرىپ ئۇنى شۇڭا، ئۇلار ئۇنىڭ ئويۇنچۇقىغا ئايلىنىپ قالغان، خالىغان چاغدا، 

  . رازى قىلىشقا تهييار  ئىدى

نۇمۇسىنى -بىراق بۇ قىزچۇ؟ كۆز ئالدىدا يهرگه قاراپ ئهمهس، ئهكسىچه ئۆزىنىڭ قىزلىق ئىپپهت

  ساقلىيالىغىنى ئۈچۈن بېشىنى تىككىدە تۇتۇپ ئولتۇرغان مۇنۇ قىزچۇ؟

سهپلهپ - ركىلهۋاتقان، ئهپلهپكۆزىنى ئوينىتىپ ئه- ئۇنىڭغا ئۆزىگه نايناقلاۋاتقان، قاش

  . بۇيهرلىرىنى چىمداپ قوياۋاتقان ئاياللارنىڭ مهقسىتى ئېنىق ئىدى-ئۇيهر

چوكانلارنى، ئهخلاق، - ئۇ ئۆزى بىلهن ھېلىقىدەك مۇناسىۋەتته بولۇشۇپ يۈرگهن قىز

نۇمۇس كىرزىسى ئالدىدا قهددىنى تىك تۇتۇپ ياشاۋاتقان مۇنۇ قىزغا سېلىشتۇرۇۋىدى، -ئىپپهت

  . ۈرىكى ئېچىشىپ كهتتىي

  . ھهئه، شۇ تاپتا ئۇ قىزغا تاڭماقچى بولغان شهھۋانى ھىسياتىدىن نۇمۇس قىلماقتا ئىدى

قىز ماشىنىغا چىققان چاغدا ئۇ قىزنى كاۋاپچىنىڭ ئالدىغا تاشلانغان بىر پارچه لوخ گۆش دەپ 

اپپىرىشنى، ئۇنىڭدىن بۇ گۆشنى قانداق يىيىشنى، ئالقىنىغا چۈشكهن قىزنى نهگه ئ. ئويلىغانىدى

ئۇ ماشىنىنى . قانداق ھوزۇرلىنىشنى ئويلاۋاتقاندا، قىز ئۇنىڭغا قاراپ قاتتىق ۋاقىرىغان ئىدى

. دەپ ئويلاپ قالغان ئىدى›› نازلىنىۋاتىدۇ‹‹بۇ چاغدا ئۇ قىزنى . توختاتقاندا قىز ماشىنىدىن چۈشمىدى

گاھ قارىداپ، گاھ كۆكىرىۋاتقانلىقىنى كۆرۈپ كېيىن، قىزنىڭ يولغا قاراپ ئولتۇرغانلىقىنى، چىرايىنىڭ 

مانا ئهمدى بولسا ئۇ . دەپ ئويلىغان ئىدى››تۇنجى قېتىملىقى بولسا قورقۇۋاتقان چېغى ‹‹ قىزنى 

ئۇنىڭ بىر . تېخى بىر سائهت ئىلگىرى سۈرگهن ئهخمىقانه خىياللىرىدىن خىجىللىق ھېس قىلىۋاتاتتى

 قىزنىڭ ئالدىدىكى ئاجىزلىقىنى ئېتراپ قىلغۇسى كىيىملىك ئهتلهسكه قۇربى يهتمهيۋاتقان

  . كهلمهيۋاتاتتى

جاھاندا مهندەك بىر باينىڭ قولى ! دىگىنى قۇرۇپ كهتسۇن›› پۇل بولسا جاڭگالدا شورپا  ‹‹ 

  يهتمهيدىغان شاپتۇلمۇ بولىدىكهن دېسه؟ 

ردىن باشلاپ ئۇ ئۆزىنىڭ قاچانلا. تاماكا ئاچچىق ئىدى. يىگىت موخوركىدىن يهنه بىرنى ئورىدى

قاچانلاردىن باشلاپ موخوركا چېكىۋاتقانلىقىنى، . تاماكا چېكىشنى ئۆگىنىۋالغانلىقىنى بىلمهيتتى



تۆمۇر گۇروھى تۆمۇر تاۋلاش تارماق شىركىتى كوكىسلاشتۇرۇش تارماق زاۋۇتى داۋگۇ - شىنجاڭ بىرىنچى ئاۋغۇست پۇلات
  ›كۆلچى‹هتجان ئوسمان   ئهخم  ـــــــكوكىس مېشى سانائهت رايۇنى

  

————————————————————————————————————————————————— 
 com.uyebook.www://http/                               ئۇيغۇر ئېلكىتاب تور بېتى

8

بهلكىم، تاماكا دىگهن . نىمىشقا بۇنچه ئاچچىق ئىسنى بولۇشىچه شورايدىغانلىقىنى تېخىمۇ بىلمهيتتى

  . مۇشۇنداق ئوڭايسىز ئهھۋالدىن قۇتۇلۇش ئۈچۈنلا چېكىدىغان نهرسىدۇ

ــــــ ئهمدى قايتايلى، ــــ دىدى قىز يىگىتنىڭ قولىدىكى تاماكىنى تارتىۋېلىپ، ــــ تېخى ھېلىلا 

  ...چهكتىڭىز، پۇلىڭىز ھهرقانچه كۆپ بولسىمۇ جېنىڭىزغا ئىچىڭىز ئاغرىسۇن

. قىزنىڭ كۆيۈنۈش تهلپپۇزدا دىگهن بۇ گېپى  ئۇنىڭ قۇلىقىغا مۇشت ئۇرغاندەك ئاڭلىنىپ كهتتى

پتا قىز ئۇنى قىيناۋاتقاندەك، ئۇنىڭ ئېچىشقان يېرىگه تۇز سېپىۋاتقاندەك، يۈرەك يارىسىنى شۇ تا

  . تاتىلاۋاتقاندەك تۇيۇلماقتا ئىدى

ـــــ مىنى ئىگىز ئاسمانغا ئېلىپ چىقىپ تاشلىۋەتكهن تۇرۇقلۇق، نىمىشقا كۆيۈنگهن قىياپهتكه 

. ىمه قىلىشىم بىلهنمۇ چاتىقىڭىز بولمىسۇنكىرۋالىسىز؟ ماڭا كۆڭلىڭىزنى بهرمىگهندىكىن، مىنىڭ ن

  ...مهن تاماكا چېكىمهن. مىنىڭ تاماكا چهككۈم كهلدى

تاماكا ئاچچىق . يىگىت قىزنىڭ قولىدىكى موخوركىنى قوپاللىق بىلهن يۇلۇپ ئېلىپ تۇتاشتۇردى

  . تاماكا ئىسىدا قىزنى يۆتهل تۇتتى، كېيىن يىگىتمۇ قېقىلىپ يۆتىلىپ كهتتى. ئىدى

  . نىڭ كۆز جىيىكىدىن سىرغىپ چىققان بىر تامچه ياشتا يهنه بىر دۇنيا زاھىر بولماقتا ئىدىيىگىت

  .ـــــ ئهكىلىڭ، مهن تۇتاشتۇرۇپ بېرەي

  . ئۇنىڭ بېقىندا ياتقان قىز، ئۇنىڭ لېۋىدىكى تاماكىنى ئېلىپ لېۋىگه قىستۇرۇپ ئوت ياقتى

ومكىدىكى ھاراقنى تهڭلهپ، ــــ قېنى، ــــ دەيتتى چوكان ئۇنىڭغا ر. ـــــ مهن سىزگه ئاشىق

  ...كۆتۈرۋېتهيلى، بهختىمىز ئۈچۈن، خوشاللىقىمىز ئۈچۈن ئىچهيلى

دەپ پۇلىنى ئېلىۋېرىڭ، ــــ دەيتتى ئۇنىڭ ›› نىسىگه ئالغان ‹‹ ـــــ ئېرىم  سۈرۈشتۈرۈپ قالسا

  .قوينىدا ياتقان يهنه بىر ئايال

 كوچىغا چىقىپ بىرەر نهرسه سېتىۋالسام كۆزلىرى پولتىيىپ ئۆزۈم يالغۇز. ـــــ ئېرىم بهكلا كۈنلهمچى

  ...كېتىدۇ

قارا تىنىق - قاپ. قىزنىڭ شهھلا كۆزلىرىدىن سهمىمىلىك بالقىپ تۇراتتى. ئۇ قىزغا قارىدى

بۇ چىراي، بۇ كۆزلهر . كۆزلهردىن ھاكاۋۇرلۇق، مۇغهمبهرلىك، ساختىلىق ئىزنالىرىنى تاپقىلى بولمايتتى

  .  بىرخىل ئىللىقلىق ۋە پاكلىق ئاتا قىلاتتىقارىغان كىشىگه 

ــــــ كېلهركى يهكشهنبه دۇكانغا بېرىپ خالىغان رەختىڭىزنى بىر كىيىملىك ئېلىۋېلىڭ، ــــ دىدى 

نهلهردىندۇر ئۇچۇپ كهلگهن قارلىغاچلار . يىگىت بىردەمدىلا قاپىقىنى تۈرۈۋالغان ھاۋاغا قاراپ

  .  چۇشقا باشلىدىئۇلارنىڭ ئهتراپىدا يهر بېغىرلاپ ئۇ

كېلهر يهكشهنبه كۈنى . ــــــ رەھمهت، ماڭا ئۇ رەختىن بىر كىيىملىك ئېلىپ قويسىڭىزلا بولدى

  ...ئاتامنى باشلاپ بېرىپ سېتىۋالىمهن



تۆمۇر گۇروھى تۆمۇر تاۋلاش تارماق شىركىتى كوكىسلاشتۇرۇش تارماق زاۋۇتى داۋگۇ - شىنجاڭ بىرىنچى ئاۋغۇست پۇلات
  ›كۆلچى‹هتجان ئوسمان   ئهخم  ـــــــكوكىس مېشى سانائهت رايۇنى

سىرتتا .  يىگىت ماشىنا ئىشىكىنى ئېچىپ قىزنى چىقارغاندىن كېيىن، ماشىنىنى ئوت ئالدۇردى

قارلىغاچلا ماشىنا بىلهن بهسلىشىۋاتقاندەك پهس ئۇچۇشۇپ . سىم يامغۇر يېغىشقا باشلىدى-سىم

يىگىت بىلهن قىز . ئۈن ئالغۇدىن يۈرەكنىڭ تارىنى چېكىدىغان مۇزىكا ياڭرايتتى. ۋىچىرلايتتى

يۈرىكىنى تىڭشىماقتا، ئىچكى دۇنياسىدىن بالقىپ چىقىۋاتقان ئاۋازغا قۇلاق سالغاچ جىممىدە 

 ...هكته ئىدىئولتۇرۇپ تاتلىق خىياللىرىنى سۈرم
  

  

  تۈگىدى 

